Cabaret Mindelo Cena “Faz de Conta” 

Daniela entra a cantar. 

F – Ahm sim home, vida te correb dret. 

D – Sim, vida correm dret e bo? Vida te correb mariod? Colcença tfavor bo baixa astral. 

F – També soncent ke te sab, ke tek traboi, tud cosa ta core, i maltas te fka li te ixigi pe bo da style, pe bo fka te sei. Fever já passa ma ainda n k recupera d kel kebra d Janer. Gent t kebra ne dezembro, deskebra ne janer p torna kebra na fevreiro. Só ess carnaval maltax panha uns 4 /5 festa... Grinhecim bh tem k tra dnher ate p sisti carnaval. x emig dmeu bem d xtranger p proveita ess carnaval ix t cre gente anda ma ex ma mi katem força ix eh document ma mi t max p xcrukukuia de 500, bankada, kamarode, festa de tap, walt, festa d samba, festa d vitoria d montsu, boi d amparo ate mandinga já vra cor mod kix tia já sbi kel pontxe d baloi assim tud gente ke tem podé. 

D – Adé mnina, relaxa. Tud gent sabé k ene soncent pe dnher djgob té fim de mês bo tem ke fazé um hora extra. Dá uns spit fora. 

F – Mané ke um te fazé kel lá i dpox fka falod ne boka d’gent? 

D – Bo te fka falod é se bo kiser. Bo ka sabé que soncent é um terra de faz de conta? 

F – Faz de conta?

 D – Sim. Tont mnina ek te dá ses xpediente dpox ej te dez ke ses tia ek te mandas cosa de merca e pox sald na móvel. Tont mussim ek te passa produt d’pov, agora ej te dez ke ej te ranja uns carg sem qualificação, dpox agora ej te fazé d’conta que ej passa ne concurse. 

F – Ah minina ma ene devera. Li é prob um terra d’faz de conta. 

D – Untom mnina dá bo xpediente bo fazé d’conta també. Ou bh cre fka empatada moda kix rainha d bateria? 

F – Um te fazé kel lá. Tont gente t da six espedient, i mi li te conta cok, um te bem faze kel la dpox conde x oiam k cosa nove um te dez ké bidom kés te xtod te mandam. Se um puder um tita bem passa nha txer kualker é mote jam abri negoce, se bobia um te pó te fala xnera ne internet feze d’conta jam vra influencer pum pode sei ne carnaval d graca sem paga ropa. 

D – Fze kel lá. Agora txau ke um te da um workshop. 

F – Workshop d’uke? Kual curse ke bo tem pe xtod te dá workshop? 

D - Ua, mi é branca, faz de conta k’um tem diploma.

